 








ԱՄՓՈՓԱԹԵՐԹ
«ՄԻՋՈՒԿԱՅԻՆ ՏԵՂԱԿԱՅԱՆՔՆԵՐՈՒՄ ՎԹԱՐԱՅԻՆ ԻՐԱՎԻՃԱԿՆԵՐԻ ՃԱՌԱԳԱՅԹԱՅԻՆ ՀԵՏԵՒԱՆՔՆԵՐԻ ԳՆԱՀԱՏՄԱՆ  ՄԵԹՈԴԱԲԱՆՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ, ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ արդարադատության նախարարություն

07.11.2017թ.
	Նախագծի անվանման մեջ անհրաժեշտ է նշել իրավական ակտի բնույթը, տարեթիվը՝ համաձայն «Իրավական ակտերի մասին» ՀՀ օրենքի 38-րդ եւ 39-րդ հոդվածների պահանջների:


	Առաջարկությունն ընդունվել է, կատարվել է համապատասխան լրացում

	
	Նախագծի վերնագրում «պահանջներ» բառն անհրաժեշտ է փոխարինել «պահանջները սահմանելու մասին բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջներին:


	Առաջարկությունն ընդունվել է, կատարվել է համապատասխան փոփոխություն

	
	Նախագծի նախաբանն անհրաժեշտ է խմբագրել վերջինիս մեջ հղում կատարելով այն հիմնական ակտին, որով Հայաստանի Հանրապետության կառավարությունը լիազորվել է ընդունելու վերոնշյալ որոշումը՝ նկատի ունենալով ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն Սահմանադրության եւ օրենքների հիման վրա եւ դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, ինչպես նաեւ՝ «Իրավական ակտերի մասին» ՀՀ օրենքի 14-րդ հոդվածի պահանջները:


	Առաջարկությունն ընդունվել է, կատարվել է համապատասխան լրացում

	
	 Հավելվածի 1-ին կետում «փաստաթուղթը» բառն անհրաժեշտ է փոխարինել «իրավական ակտը» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի պահանջները:


	Առաջարկությունն ընդունվել է, կատարվել է համապատասխան փոփոխություն


	
	Հավելվածի 4-րդ կետում անհրաժեշտ է հստակեցնել, թե ում կողմից եւ ինչ կարգով է ելակետային պատահարների ցանկը համաձայնեցվում կարգավորող մարմնի հետ: Նույն դիտողությունը վերաբերում է նաեւ 38-րդ կետին:


	Հավելվածի 4-րդ և 38-րդ կետերը հստակեցվել են

	
	Հավելվածի 45-րդ կետում «ՀՀ կառավարության» բառերից հետո անհրաժեշտ է լրացնել «2006 թվականի օգոստոսի 18-ի» բառերը՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:
	Առաջարկությունն ընդունվել է, կատարվել է համապատասխան լրացում

	ՀՀ առողջապահության նախարարություն
25.10. 2017թ.
	Առանձին կետով նշել ՀՀ կառավարության որոշման ուժի մեջ մտնելու վերաբերյալ դրույթ
	Առաջարկությունն ընդունվել է, կատարվել է համապատասխան լրացում

	ՀՀ արտակարգ իրավիճակների նախարարություն

30.10/2017թ.
	Դիտողություններ և առաջարկություններ չեն ունեցել
	

	ՀՀ բնապահպանության նախարարություն

27.10.2017թ.


	Դիտողություններ և առաջարկություններ չեն ունեցել
	

	ՀՀ գյուղատնտեսության նախարարություն

27.10/2017թ.
	Դիտողություններ և առաջարկություններ չեն ունեցել
	

	ՀՀ էներգետիկ ենթակառուցվածքների և բնական պաշարների նախարարություն
27.10.2017թ.
	Նախագծի 8-րդ կետում «եւ հերմետիկ ջերմանջատիչ տարրում առկա» բառերը փոխարինել «եւ հերմետիկ ջերմանջատիչ տարրի գազային խոռոչում ռադիոակտիվ» բառերով
	Առաջարկությունն ընդունվել է, կատարվել է համապատասխան փոփոխություն

	
	Նախագծի 9-րդ կետում «ջերմանջատիչ տարրում ռադիոակտիվ» բառերը փոխարինել «ջերմանջատիչ տարրի գազային խոռոչում ռադիոակտիվ», իսկ «միջուկային վառելիքում առկա» բառերը՝ «միջուկային վառելիքի ջերմանջատիչ տարրերում առկա» բառերով
	Դիտողությունը ընդունվել է, կատարվել են համապատասխան փոփոխությունններ 



	
	Նախագծի 15-րդ կետի պահանջները համապատասխանեցնել 13-րդ կետում բերված պահանջին՝ քանի որ 11կԲկ/գ փոքր է անվտանգ շահագործման պայմանից 74կԲկ/գ:
	Առաջարկությունն ընդունվել է, կատարվել է համապատասխան փոփոխություն

	
	Համաձայն «Ընդհանուր դրույթներ» գլխի 2-րդ կետում ընդունված մոտեցման՝ «օգտագործվող կամ պահվող աշխատած միջուկային վառելիքում (այսուհետ՝ միջուկային վառելիք) առաջարկում ենք 22-րդ կետում եւ 22-րդ կետի 1-ին եւ 2-րդ ենթակետերում բառից առաջ ավելացնել «միջուկային» բառը
	Առաջարկությունն ընդունվել է. կատարվել են համապատասխան լրացումներ

	
	Նախագծի 48-րդ կետում բերված պահանջները համապատասխանեցնել «Ճառագայթային անվտանգության նորմերի» 31-րդ կետի պահանջին
	Առաջարկությունը չի ընդունվել.

ճառագայթային անվտանգության նորմերի (ՀՀ կառավարության 18.08.2006թ. N 1219-Ն որոշում) 31-րդ կետի պահանջը վերաբերում է բժշկական ճառագայթահարման իրավիճակներին` «31. Ռադիոլոգիական բաժանմունքից դուրսգրման պահին թերապևտիկ նպատակով ռադիոդեղորայքային պատրաստուկներ ներարկված հիվանդից 1 մ հեռավորության վրա գամմա ճառագայթահարման դոզայի հզորությունը չպետք է գերազանցի 3 μSv/h, իսկ 131I ռադիոակտիվ իզոտոպի քանակությունն օրգանիզմում չպետք է գերազանցի N 19 աղյուսակում նշված արժեքը», մինչդեռ նախագծի 48-րդ կետի պահանջը վերաբերում է տեղակայանքի նախագծային վթարների դեպքում  բնակչության ստացած արդյունարար դոզային՝ վթարային ճառագայթահարման պայմաններում 


	
	Նախագծի 49-րդ կետը կարիք ունի վերաձեւակերպման, համապատասխանեցնելով այն «Ճառագայթային անվտանգության նորմերի» 33-րդ կետի պահանջին
	Առաջարկությունը չի ընդունվել.

Ճառագայթային անվտանգության նորմերի (ՀՀ կառավարության 18.08.2006թ. N 1219-Ն որոշում) 33-րդ կետով սահմանված է ընդհանուր՝ անթրոպոգեն եւ բնական, ճառագայթման աղբյուրներից բնակչության համար արդյունարար դոզայի չափաբաժինը։ Սույն նախագծի 49 կետով սահմանվում է միայն անթրոպոգեն ճառագայթման չափաբաժինը համաձայն Ճառագայթային անվտանգության նորմերի  34-րդ կետի պահանջների։



	
	Նախագծում հստակ սահմանել ճառագայթային հետեւանքների գնահատման ներկայացնող եւ գնահատում իրականացնող (ըստ հեռավորությունների 5, 10, 30 կմ շառավիղ) մարմինը:
	Համաձայն «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի հոդված 20-ի ժդ կետի, օբյեկտի անվտանգության պարբերական գնահատումն իրականացնում է ատոմային էներգիայի օգտագործման օբյեկտը շահագործող կազմակերպությունը։

